
MAKTABGACHA TA’LIM 
TIZIMIDA INKLYUZIV TA’LIMNI 

RIVOJLANTIRISH

Shodiyeva Dilnoza Qodirovna
Navoiy innovatsiyalar universiteti

Maktabgacha ta’lim yo‘nalishi 3-kurs talabasi

Annotatsiya: Ushbu maqolada mamlakatimizda joriy qilinayotgan yangi ta’lim tizimi – inklyuziv ta’lim tizimining tako-
millashuvi hamda uning maktabgacha ta’lim tashkilotlarida ham joriy etilgani, maktabgacha ta’lim tizimidagi imkoniyati 
cheklangan bolalarga o‘z tengdoshlari qatorida ta’lim berish va shu bilan bir vaqtda ularning ehtiyoji hamda qobiliyatlariga 
qarab individual yondashuvni qo‘llash, shuningdek inklyuziv ta’lim tizimini rivojlantirish maqsadi va vazifalari haqida so‘z 
boradi.

Kalit so‘zlar: ta’lim, tarbiya, inklyuziv, rivojlanish, takomillashuv, harakat, inklyuziya, ijodiy yondashuv, maxsus ta’lim, 
imkoniyat, faollik, bag‘rikenglik, empatiya.
Abstract: This article discusses the improvement of the newly implemented educational system in our country – inclu-
sive education – and its introduction into preschool educational institutions. It focuses on providing education to children 
with disabilities alongside their peers within the preschool education system, while applying an individualized approach 
based on their needs and abilities. The article also outlines the goals and objectives of developing the inclusive education 
system in the context of early childhood education.

Key words: education, upbringing, inclusion, development, improvement, activity, inclusivity, creative approach, special 
education, opportunity, engagement, tolerance, empathy.
Аннотация: В данной статье рассматривается совершенствование внедряемой в нашей стране новой образо-
вательной системы – инклюзивного образования, а также то, что данная система внедряется и в учреждения 
дошкольного образования. Особое внимание уделяется вопросам организации образовательного процесса для 
детей с ограниченными возможностями наряду со своими сверстниками, индивидуального подхода с учетом их 
потребностей и способностей, а также целям и задачам развития инклюзивного образования в системе дошколь-
ного образования.

Ключевые слова: образование, воспитание, инклюзия, развитие, совершенствование, движение, инклюзив-
ность, творческий подход, специальное образование, возможность, активность, толерантность, эмпатия.

KIRISH
Bugungi kunda dunyo miqyosida ta’lim sohasida inson huquqlari, ijtimoiy tenglik va inklyuzivlik tamoyillari 

ustuvor yo‘nalish sifatida e’tirof etilmoqda. Bu jarayon O‘zbekiston Respublikasida ham jadal rivojlanib, ayniqsa 
maktabgacha ta’lim tizimida inklyuziv ta’limning ahamiyati ortib bormoqda. O‘zbekiston Respublikasining yangi 
tahrirdagi “Ta’lim to‘g‘risida”gi Qonun1ining 20-moddasida “Inklyuziv ta’lim alohida ta’lim ehtiyojlari va individual 
imkoniyatlarning xilma-xilligini hisobga olgan holda barcha ta’lim oluvchilar uchun ta’lim tashkilotlarida ta’lim 
olishga bo‘lgan teng imkoniyatlarni ta’minlashga qaratilgan. Jismoniy, aqliy, sensor (sezgi) yoki ruhiy nuqsonlari 
bo‘lgan bolalar uchun ta’lim tashkilotlarida inklyuziv ta’lim tashkil etiladi” deya belgilab qo‘yilishi orqali yurtimizda 
inklyuziv ta’lim o‘zining tom ma’nodagi huquqiy asosiga ega bo‘ldi.

MAVZUGA OID ADABIYOTLAR SHARHI
O‘zbekiston Respublikasining “Maktabgacha ta’lim va tarbiya to‘g‘risida”gi Qonunida “inklyuziv ta’lim 

va tarbiya – bolalarning alohida ta’lim olishga bo‘lgan ehtiyojlarini hamda individual imkoniyatlarini hisobga 
olgan holda ta’lim va tarbiya olishi uchun teng imkoniyatlarni ta’minlaydigan jarayon” deb ta’rif beriladi. Inklyu
ziv ta’lim – bu barcha bolalar, shu jumladan jismoniy yoki aqliy cheklovlarga ega bo‘lganlar uchun yagona, 

1	 https://lex.uz/docs/-5013007 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

570

2025-yil, sentyabr, 9-son

moslashtirilgan o‘quv muhiti yaratishni nazarda tutadi. Bunday yondashuv har bir bolaning teng imkoniyatlar 
asosida tarbiyalanishi, rivojlanishi va jamiyat hayotiga faol integratsiyalashuvi uchun asos bo‘lib xizmat qiladi. 
Ayniqsa, maktabgacha yosh davri bolaning shaxsiyati, ijtimoiy munosabatlari va psixologik barqarorligining 
shakllanishida eng muhim bosqich hisoblanadi. Shu bois, bu davrda ta’lim-tarbiyaning sifatli va insonparvar 
tamoyillarga asoslangan holda tashkil etilishi har qanday bola uchun, ayniqsa maxsus ehtiyojli bolalar uchun 
nihoyatda muhimdir. Maktabgacha ta’lim tashkilotlarida inklyuziv yondashuvni joriy etish, bir tomondan, sog‘lom 
bolalar orasida bag‘rikenglik, empatiya va ijtimoiy mas’uliyatni shakllantirsa, ikkinchi tomondan, nogironligi bor 
yoki rivojlanishida muammolari mavjud bolalarning jamiyatda o‘z o‘rnini topishiga imkon yaratadi. Bu esa o‘z 
navbatida nafaqat ta’lim tizimi, balki butun jamiyatning madaniy, axloqiy va ijtimoiy taraqqiyotini belgilaydi. 
Shu sababli, inklyuziv ta’limning pedagogik-psixologik xususiyatlarini chuqur tahlil qilish, maktabgacha ta’lim 
tashkilotlarida ushbu jarayonni ilmiy asosda tashkil etish va rivojlantirish muhim ilmiy-amaliy vazifalardan biri 
hisoblanadi. Shu nuqtayi nazardan inklyuziv ta’lim tizimi, ya’ni sog‘lom va imkoniyati cheklangan bolalarning 
umumiy muhitda birgalikda tarbiyalanishi va o‘qitilishi alohida ahamiyat kasb etadi. Fikrlashi va o‘zini tutishi 
jihatidan bolalar orasida deyarli tafovut sezilmaydi. Ba’zida jismoniy nuqsoni bor bolalar ham turli mashg‘ulot 
va o‘yinlar jarayonida o‘zidagi kamchilikni unutib yuboradi. Bu ularning ongida moslashuv hissi paydo bo‘layot-
ganini ko‘rsatadi. L.S. Vigotskiy bola shaxsi, ruhiy dunyosi rivoji va taraqqiyotida muomalalarning ahamiyati 
borasida: “Bola shaxsiy faolligi namoyon bo‘lishining asosiy yo‘li – kattalar bilan muomalasi hisoblanadi. Uning 
tashqi olamga munosabati hamisha boshqa odam orqali munosabat bildirishdir”, deb ta’kidlaydi.

Shu o‘rinda alohida ta’kidlash joizki, inklyuziv maktabgacha ta’lim korreksion maktabgacha ta’limdan, bevo-
sita, ko‘proq bolaning ijtimoiylashuviga va ijtimoiy moslashuviga beradigan e’tibori bilan ajralib turadi. Inklyuziv 
maktabgacha ta’lim bola uchun muhim bo‘lgan davolash, reabilitatsiya, korreksiya kabi tibbiy va ta’lim xizmat-
larini ko‘rsatadi. Lekin bolaning ijtimoiy moslashuvi va ijtimoiylashuvi bilan bog‘liq o‘quv-tarbiyaviy dasturlarni 
amalga oshirishi esa, uning nafaqat ta’lim, balki kengroq vazifalarga ega bo‘lgan ijtimoiy institut sifatida maqo-
mini belgilaydi.

TAHLIL VA NATIJALAR
Maktabgacha ta’limda inklyuziv ta’lim tizimini rivojlantirish uchun zarur chora-tadbirlar:

•	 kadrlar tayyorlash va malakasini oshirish – tarbiyachilar, psixologlar, logopedlar va defektologlar uchun 
maxsus inklyuziv ta’lim bo‘yicha o‘quv kurslarini tashkil etish, amaliy mashg‘ulotlar va seminar-treninglar 
orqali pedagoglarning tajriba almashishiga imkon yaratish;

•	 moddiy-texnik bazani mustahkamlash – maxsus ehtiyojli bolalar uchun moslashtirilgan o‘yinchoqlar, dars-
liklar, mebellar va sensor vositalar bilan ta’minlash, har bir maktabgacha ta’lim muassasasida “inklyuziv 
xona” yoki “resurs xonasi” tashkil etish;

•	 metodik ta’minotni yaxshilash – inklyuziv guruhlar uchun moslashtirilgan o‘quv-dasturiy materiallar ishlab 
chiqish, tarbiyachilar uchun individual yondashuvga asoslangan ish rejalari, dars ishlanmalari va ko‘rsat-
malar tayyorlash;

•	 psixologik-pedagogik qo‘llab-quvvatlash tizimini kuchaytirish – maxsus ehtiyojli bolalarning rivojlanish 
holatini monitoring qilish va individual rivojlanish kartasini yuritish, tarbiyachilar, psixolog va ota-onalar 
o‘rtasida muntazam hamkorlikni yo‘lga qo‘yish;

•	 jamiyat va ota-onalar bilan samarali ishlash – ota-onalar uchun tushuntiruv ishlari, psixologik treninglar 
va maslahatlar tashkil etish, inklyuziv ta’lim haqida ijobiy ijtimoiy qarashlarni shakllantirish, stereotiplarga 
qarshi kurashish;

•	 tajriba va ilmiy asoslangan yondashuvlar joriy etish – ilg‘or xorijiy tajribalarni (masalan, Reggio Emilia, 
Montessori, Finlandiya modeli) o‘rganish va moslashtirib joriy etish, pedagogik tajriba almashinuvi hamda 
xalqaro grantlar va loyihalarda ishtirok etish;

•	 huquqiy-me’yoriy asoslarni takomillashtirish – inklyuziv ta’limni rivojlantirish bo‘yicha normativ hujjatlarni 
amaliyotga yo‘naltirish, har bir MTTda inklyuziv ta’limga oid mahalliy dasturlarni ishlab chiqish. 

Tahlillar shuni ko‘rsatadiki, maktabgacha ta’lim tizimida inklyuziv yondashuvni rivojlantirish nafaqat peda-
gogik, balki ijtimoiy-axloqiy zaruratdir. Bu tizim orqali imkoniyati cheklangan bolalar ham jamiyat hayotida faol 
ishtirok eta oladi, sog‘lom tengdoshlari esa mehr-shafqat, do‘stlik, sabr-toqat kabi muhim insoniy fazilatlarni 
o‘zlashtiradi. Shu bilan birga, bu yo‘nalishda amalga oshirilayotgan ishlarni tizimli ravishda chuqurlashtirish, 
amaliy natijalarni mustahkamlash hamda ilg‘or xorijiy tajribalarni o‘rganish zarur. 

Maktabgacha ta’lim muassasalarini inklyuziv model asosida tashkil qilishda mahalliy sharoitlarni hisobga 
olgan holda bosqichma-bosqich yondashuv maqsadga muvofiqdir. Bir so‘z bilan aytganda, yurtimizda nogiron-
ligi bo‘lgan insonlar – jamiyatning to‘laqonli a’zolari, degan tamoyilga amal qilgan holda izchil ish olib borilayot-
ganligi milliy rivojlanish strategiyalari va dasturlarining BMT “Ming yillik rivojlanish maqsadlari”ga mos kelishi, 
shuningdek, nogironligi bo‘lgan shaxslarning huquqlariga oid xalqaro huquqiy hujjatlarda belgilangan tamoyillar 
va me’yorlarni izchil amalga oshirib kelayotganligi yurtimizda ham kelgusida inklyuziv jamiyat barpo etilishi 
yo‘lidan borilayotganligining yaqqol ifodasidir. Bu jarayonda esa maktabgacha inklyuziv ta’lim muhim ijtimoiy 
institut missiyasini bajarishi tabiiydir.

XULOSA
Xulosa qilib aytadigan bo‘lsak, maktabgacha ta’lim tizimida inklyuziv ta’limning ahamiyati shundaki, imkoni-

yati cheklangan bolalarni ilk yoshlaridanoq sog‘lom bolalar qatoriga qo‘shib, sifatli ta’lim olishini ta’minlash orqali 
ularda ruhiy va jismoniy hissiyotlar hamda harakatlarni rivojlantirishdir. Nuqsoni bor bolalarni har tomonlama 
tarbiyalash ularni ona Vatanga, tabiatga nisbatan go‘zallikni his etishga, tafakkurni rivojlantirishga, bolalarning 
talab va ehtiyojlarini qondirishga xizmat qiladi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

